
Il-Qorti, 
 
Rat l-avviz ta’ l-attur li fih talab il-konvenut jghid ghaliex 
m’ghandux jigi kkundannat li jhallas lill-attur id-danni hekk 
kif likwidati u sofferti mill-attur kawza ta’ incident 
awtomobilistiku li sehh fi Triq tax-Xhajma, Xewkija, 
Ghawdex, fil-hmistax ta’ Gunju elfejn (2000) bejn il-vettura 
tal-marka Ford Transit u bin-numru ta’ registrazzjoni 
JAV147 misjuqa u appartenenti lill-attur u z-ziemel misjuq 
mill-konvenut u ta’ liema incident il-konvenut kien 
unikament responsabbli minhabba imperizji, traskuragni u 
nuqqas ta’ tharis tar-regolamenti. 

Bl-ispejjez inkluzi dawk ta’ l-ittra ufficjali ipprezentata 
f’Lulju tas-sena elfejn u bl-imghaxijiet skond il-ligi. Il-
konvenut imharrek ghas-subizzjoni. 
 
Gie dikjarat ghall-fini tal-kompetenza li d-danni sofferti ma 
jeccedux it-tliet mija u hamsin liri Maltin (Lm350). 
 
 
Il-konvenut irrisponda ghat-talbiet tal-attur billi eccepixxa: 
 
1. li d-domandi attrici huma nfondati fid-dritt u fil-fatt u 
dan peress illi l-incident de quo gara unikament htija ta’ l-
attur li kapriccjozament u bi ksur tar-regolamenti tat-
traffiku ta lok ghal dan l-incident; 
 
2. li anki d-danni reklamati kienu kkontestati; 
 
Salvi eccezzjonijiet ulterjuri. 
 
Billi ntavola kontro-talba li fiha wara li ppremetta illi: 
 
-     l-incident meritu tal-kawza sehh htija tal-attur; 
 
-     li konsegwenza ta’ l-istess incident l-konvenut sofra 
danni kif jigu        
            dettaljatament ipprovati fil-kors tal-kawza; 
 
Talab ghaliex il-Qorti m’ghandhiex: 
 
i. tiddikjara li l-incident de quo sehh 
minhabba imperizja negligenza u nuqqas ta’ tharis tar-
regolamenti tat-traffiku da parti ta’ l-attur; 
 
ii. tillikwida d-danni sofferti mill-konvenut 
konsegwenza tal-istess incident; 
 
iii. tikkundanna lill-konvenut sabiex ihallas lill-
attur l-ammont hekk likwidat bl-ispejjez; l-attur imharrek 
ghas-subizzjoni u ghal fini tal-kompetenza l-konvenut 
iddikjara illi l-valur tad-danni ma kienux jeccedu Lm450. 

L-attur irreplika ghal din il-kontro-talba billi eccepixxa: 
 
1. preliminarjament in-nullita’ tal-kontro-citazzjoni 
stante li l-ligi ma tippermettix li ssir kontro-citazzjoni f’avviz 
inferjuri izda din hija procedura specjali applikabbli biss fil-
kaz li l-kawza tkun saret b’citazzjoni; 
 
2. fil-meritu u minghajr pregudizzju ghas-suespost li it-
talbiet tal-konvenut kienu nfondati fid-dritt u fil-fatt stante li 
l-incident de quo gara unikament htija tal-konvenut li baqa’ 
hiereg minn fuq ‘stop sign’ biz-ziemel tieghu. 
 
3. salvi eccezzjonijiet ulterjuri fid-dritt u fil-fatt. 
 
 
Semghet ix-xhieda; 
 
Rat l-attijiet u d-dokumenti kollha; 
 
 
Ikkunsidrat:  
 
 
Illi l-ewwel eccezzjoni ta’ l-attur ghall-kontro-talba tal-
konvenut giet irtirata (vide verbal folio 9) u ghaldaqstant il-
kawza hi ristretta fir-rigward ta’min mill-partijiet huwa 
responsabbli ghall-incident de quo; kwindi ghad-danni 
rizultanti minhabba din ir-responsabilita’.  Huwa car fil-
meritu li r-responsabilita’ ta’ minn miz-zewg protagonisti 
f’din il-kawza ghandu jgorr it-tort ghall-incident meritu 
dawn il-proceduri ghandha tigi  ricerkata fil-kawza prosima 
u immedjata li tat lok ghalih. Fuq naha wahda hemm is-
sewwieq tal-vettura, van tat tip Ford Transit, li kien 
qieghed jinstaq tul Triq ix-Xhajma mid-direzzjoni tan-
Nadur lejn Victoria, u minn naha l-ohra is-sewwieq taz-
ziemel li mit-Triq tac-Cimiterju, limiti Xewkija, kien miexi 
lejn id-direzzjoni tax-Xaghra.  Sintomatiku hawnhekk hu l-
fatt li l-konvenut, sewwieq taz-ziemel, kellu jaqsam il-
korsija tal-utenti li bhall-attur kienu fuq Triq ix-Xhajma 
diretti lejn ir-Rabat u hu proprju fil-punt fejn it-triq li fiha 
kien miexi biz-ziemel tieghu tiltaqa’ ma’ Triq Xhajma li grat 
il-kollizjoni bejn il-vettura u z-ziemel biswit ir-‘roundabout’ 

li hemm fit-triq l-ahhar imsemmija. Il-konvenut, ‘ex 
admissis’ jistqarr illi fit-tarf tat-triq li kien gej minnha u li 
tisbokka fi Triq Xhajma kien hemm ‘stop sign’.  Hu jghid li 
waqaf fuqha u ppunta jaqsamha biex jidhol fir-
‘roundabout’ wara li assikura ruhu li z-zewg vetturi li huwa 
ra jinstaqu f’Triq Xhajma urew l-intenzjoni li jduru ghax-
Xewkija. Zied jghid li fil-waqt li l-ewwel vettura hekk 
ghamlet mhux wkoll ghamel l-attur li kompla fi triqtu ghad-
dritt fid-direzzjoni tar-Rabat. Issa mix-xhieda prodotta din 
taz-zewg vetturi isemmija biss il-konvenut u tinsab 
kontradetta mill-attur.   Fil-fehma ta’ din il-Qorti hawn hu l-
qofol kollu dwar ir-responsabilita’ stante illi kien hemm 
kemm kien hemm vetturi jittranzitaw fuq Triq Xhajma 
huma kellhom il-precedenza u kien jinkombi fuq il-
konvenut li jistenna u jassikura li seta jittraversa dik it-triq 
minghajr perikolu. Huwa car li l-precedenza kienet ta’ l-
utenti li kienu f’Triq Xhajma u fil-kaz in dizamina l-
konvenut kien jispetta li jezercita kawtela akbar minhabba 
li kien qieghed isuq ziemel. Anka ‘dato ma non concesso’ 
illi kien hemm vettura ohra quddiem il-van u anka jekk 
ghall-grazzja ta’ l-argument iz-zewg vetturi ndikaw li ser 
iduru ghax-Xewkija l-konvenut kien fid-dover li 
jippazjentixxi  sabiex jassikura illi hekk fil-fatt kienet l-
intenzjoni tal-vetturi. Fil-kaz in dizamina huwa car, fil-
fehma ta’ din il-Qorti, u rrispettivament minn kollox illi l-
kawza prossima u diretta ghall-incident kienet il-manuvra 
inkonsulta tal-konvenut. Ghalhekk ghandu hu jassumi r-
responsabbilita’ intiera ghall-incident. 
 
 
Illi fir-rigward il-likwidazzjoni tad-danni, minn ricevuti 
pprezentati mill-attur (folio 12 et seq), l-istess danni 
jirrizultaw f’ammont komplessiv ta’ mitejn u disgha u 
sebghin lira Maltin (Lm279) li l-konvenut nonostante t-tieni 
eccezzjoni tieghu baqa’ ma kkontestahomx. 
 
 
Fuq dan premess ghalhekk il-Qorti qeghdha tiddeciedi u 
tiddisponi mill-kawza billi qeghdha tiddikjara lill-konvenut 
responsabbli ghall-incident meritu l-kawza u fil-waqt li 
tillikwida d-danni sofferti mill-attur fis-somma ta’ mitejn u 
disgha u sebghin lira Maltin (Lm279) qeghdha 

tikkundanna lill-konvenut ihallas lill-attur l-imsemmija 
somma bl-imghax dekorribbli mil-lum sal-effettiv 
pagament u bl-ispejjez gudizzjarji. 
 
 
 

< Sentenza Finali > 
 

---------------------------------TMIEM--------------------------------- 


